
Ааҕыы уруоктарыгар «Ааҕар аартык» үлэ тэтэрээтин туттуу.

Сыала: Үөрэхтээһин саҥа стандартын ирдэбилигэр олоҕуран ааҕыы уруоктарыгар үлэ
тэтэрээтин туттуу.

Соруктара:

- аа5ыы уруоктарыгар эбии матырыйаалы « Улэ тэтэрээтин» туьаныы лиссиэйбит 4
промышленнай хайысхаларыгар олоҕуран туттуу;

- учууталлар бу ньыманы үлэлэригэр тутталларыгар угуйуу;

- үөрэнээччи билиитин көрүүтүн таһымын билэригэр көмөлөһөр.

Киириитэ.

Орто оскуола саха тылын, литератураны уорэтии туhунан концепция5а маннык суруллар:
«Торообут тылы уонна литератураны уорэтии олоххо ыкса чугаhыыр. Ыччаты кыра сааhыттан
ийэ тыл эйгэтигэр киллэрэр, уран тылга умсугутар сорук турар, уорэтии бэйэ санаатын сатаан
этэргэ, тыл баайын толору туhанарга туhаайыллар. Литература уруоктарыгар уус-уран айымньы
кэрэтин кэрэхсиир, тобулла5ас толкуйдаах, айар иэйиилээх киhи иитиллэр».

Бастакы суhуох оскуола5а торообут тылы уорэтии маннык принциптэргэ оло5урар:

1.Тылы кэлимсэ уорэтии, ол аата аа5ыы, таба суруйуу, тылы байытыы, санарар сананы,
толкуйдуур, айар дьо5уру сайыннарыы бииргэ, уруок араас этабын курдук барар.

2. Санарар хайысхалаах уорэтии, ол аата о5о уруокка аа5ан , кэпсээн, санаран, суруйан,
торообут тылын баайын баhылыыр, кэрэтин со5ор-махтайар, сатаан туhанарга уорэнэр.

3. Ойдоон уорэнии принцибэ, ол аата уорэнээччи тыл тутулун (грамматиканы) билэн, ол
сокуонун тутуhан, литературнай тылынан сааhылаан санарар, суруйар.
Программа ис хоhооно уорэнээччи торообут тылын хайдах туhанарын, тугу сатыыр киhи
буоларын хааччыйар аналлаах. Ол иhин бастакы чааhыгар уорэнээччи начаалынай оскуоланы
бутэрэригэр ситиhэр уорэ5ин уонна сатабылын сурун кэруннэрэ киирэр:

· тылы байытыы, этиини оноруу;
· аа5ыы, интонацияны тутуhуу;
· аахпыт тиэксинэн улэ;
· кылаас таhынан аа5ыы;
· ситимнээн санарыы, айар дьо5уру сайыннарыы;
· таба суруйуу, буочары тупсарыы;

Педагогтар бэйэлэрин опыттарын, ханнык ньыманан үөрэтэллэрин, онно тугу



сүүйэллэрин, үөрэнээччи ханнык хаачыстыбалара сайдарын коруттэр. Үксүлэрэ компьютер, тест,
биллэрэр суолталаах технологияны, интернети туьаналлар. Ол эрэн оҕо доруобуйатын учуоттаан
уруок аайы компьютеры туттар кыахпыт суох, онон бэлэм «Үлэ тэтэрээттэрин» уруок аайы да
туттар олус табыгастаах.

Ол курдук уруокка уонна үөрэх таһынан дьарыкка туттарга аналлаах бэйэбит лиссиэйбит
түөрт хайысхатыгар олоҕуран, оҕо бэйэтин сыаналанар, билэр-көрөр, бодоруһар дьайыыларын (
метапредметнэй үөруйэхтэрин) иҥэрэр ис хоһоонноох иккис кылаастарга туһуламмыт «Үлэ
тэтэрээтин» холобурун оҥордум.

Тэтэрээти кылаас таһынан ааҕыы уруоктарыгар туһаныахха сөп. Хас биирдии уруок
матырыйаала элбэх информацияны хабар, саҥа теманы барарга уруокка бэлэмниир. Тэтэрээккэ
арааас хабааннаах сорудахтардаах буолар: тылы сыыһата суох ааҕыыга эрпчиллии, тылы
байытыы, тиэкси кытта үлэ, айар дьоҕуру сайыннарыы, таба суруйуу, буочары тупсарыы.

Түмүк

«Үлэ тэтэрээтэ» үөрэнээччи төрөөбут тылынан иҥнигэһэ суох ааҕар,санаатын сайа этэр,
төрөөбүт дойдутун туһунан билсиһиннэрэр, аналлаах. Ааҕыы уруоктарыгар туһаннахха
үөрэнээччини ааҕыыга уһуйар, учуутал үлэтин чэпчэтэр матырыйаал буолуо дии
саныыбын. Эһиги көрүүгүтүгэр үс уруокка аналлаах матырыйаалы ыытабын.


